
惆悵 (劉基)
维基文库 � 免费全文 � CC BY-SA 4.0

惆悵〈（二首）〉

作者：劉基　元末明初

本作品收錄於《列朝詩集/甲前03》和《劉基集/17卷》

紫薇花樹小樓東，日炙霞蒸似錦紅。

過了春風到秋露，可堪零落碧苔中。

與君為別幾清秋，鴻雁來時輒上樓。

今日倚樓無雁過，斷腸風水隔瀛洲。

此作品在全世界都属于公有领域，因为作者逝世已经超过100年，且作品于1931年1月1日

之前出版。

